
Nina nana ladina

Bona nuet, mi bel bambin, 
dorm saurì, mi fantulin. 
L’oma te nana y cëla sun té, 
mei degun mel sun chësc mond dëssi t’ fé. 
Sta mé bel chiet y po‘ s’mieia drët bel, 
ënghe l giat dorm bon ciaut do furnel. 
Sauta l liever sun palancin 
a se maië n pue‘ de tercin. 
L angiul custode vën śën a t‘ nané, 
l’oma y l pere va mo a ziplé. 
L’ava fej ciauza y l nëine s’la fuma, 
dorm amor mie, tosc vën pa la luna.

Hm hm, dorm saurì, mi fantulin, 
hm hm, mei degun mel sun chësc mond dëssi t‘ fé.


